
Гуырдзыстоны закъон

Зæххы нысаны сбæрæг кæныны æмæ хъæууон-хæдзарадон нысаниуæджы зæххыты фидардзинад ифтонг кæныны тыххæй  
Сæр I. Иумæйаг уагæвæрдтæ 
Статья 1. Закъоны регулирады сферæ   
Ацы закъон регуляци кæны зæххы нысанон пайдаимæ баст фарстаты, бæрæг кæны хъæууон-хæдзарадон нысаниуæджы зæххы категориты æмæ уыдон ивыны фæткты, хъæууон-хæдзарадон нысаниуæджы зæххыты æнæфæцудгæ ифтонг кæныны принципты, Гуырдзыстоны æрдзон æмæ алфæмблайы хъахъхъæныны æмæ хъæууон хæдзарады министрады хицауиуæгады сферæйы архайæг æхсæнадон барады юридикон гоймаджы – зæххы фидардзинад ифтонг кæныны æмæ зæххпайдагæнæны мониторингы национ агентады статусы æмæ уый архайды барадон бындурты.  
Статья 2. Закъоны нысан  
Ацы закъоны нысан у зæххæй рационалон пайдагæнæны æмæ хъахъхъæныны сифтонг кæнын, зæххы базарады рæзтæн ахъаз кæнын, зæххы балансы саразын, хъæууон-хæдзарадон нысаниу​æ​джы зæххы ресурсты хынцын, нысанмæздæхт пайда кæнын æмæ паддзахадон мониторингы барадон бындурты аразын.

Статья 3. Терминты æмбарынад  
Ацы закъоны нысæнттæн ам спайдагонд терминтæн ис ахæм нысаниуæг:

а) хъæууон-хæдзарадон нысаниуæджы зæхх – хизæнуаты, хосгæрдæны, хуымгæнæны (се хсæн, бирæазон культурæтæ) кæнæ хъæууон цæрæнуаты категорийы зæхх, кæцыйæ пайда кæнынц кæнæ кæ​цыйæ ис спайда кæнæн хъæууон-хæдзарадон нысанæн, бæстыхай-арæзтадимæ кæнæ æнæ уымæй;

б) хизæнуат – кæрдæгджын зайæгойтæй кæнæ/та къутæрджын зайæгойтæй (æрдзон кæнæ культи​ва​цигонд) æмбæрзт хъæууон-хæдзарадон нысаниуæджы зæххы фадыг, кæцыйæ пайда кæнынц фосы хизынæн (хæрынæн), хæдзарадон бæстыхæйттæ кæнæ/та æххуысгæнæг арæзтæдтимæ кæнæ æнæ уыдонæй, кæнæ ахæм зæххы фадыг, кæцыйæн, йæ мæрон-климатон уавæртæ æмæ æрдзон-географион бынатмæ гæсгæ, гæнæн ис спайда кæнын ацы нысанæй;

в) хосгæрдæн – кæрдæгджын зайæгойтæй кæнæ/та къутæрджын зайæгойтæй (æрдзон кæнæ культи​вацигонд) æмбæрзт хъæууон-хæдзарадон нысаниуæджы зæххы фадыг, кæцыйæ пайда кæнынц хосы, сенажы, силосы, кæрдæгæй ссады кæнæ фосы æндæр уæлæмхас хæлцад цæттæ кæнынæн, хæдзарадон бæстыхæйттæ кæнæ/та æххуысгæнæг арæзтæдтимæ кæнæ æнæ уыдонæй, кæнæ ахæм зæххы фадыг, кæцыйæн, йæ зæххы климатон уавæртæм гæсгæ æмæ æрдзон-географион бынатмæ гæсгæ, гæнæн ис спайда кæнын ацы нысанæй;

г) хуымгæнæн (се хсæн, бирæазон культурæтæ) – хъæууон-хæдзарадон нысаниуæджы зæххы хай, кæцыйæ пайда кæнынц хъæууон-хæдзарадон культурæтæ зайын кæнынæн, хæдзарадон бæстыхай кæнæ/та æххуысгæнæг бæстыхайимæ кæнæ æнæ уымæй, кæнæ зæххы хай, кæцыйæн, йæ зæххы климатон уавæртæ æмæ æрдзон-географион уавæры хынцгæйæ, спайда кæнæн ис уыцы нысанæн;

д) хъæууон цæрæнуат – хъæууон-хæдзарадон зæххы хай, кæцыйæ пайда кæнынц хъæууон цæрæн​уаты кæнæ/та бинонты хæдзарады арæзтæн, индивидуалон цæрæн хæдзаримæ кæнæ æнæ уымæй (арæзт, арæзтады кæнæ пырхгонд), хæдзарадон бæстыхайимæ кæнæ/та æххуысгæнæг бæсты​хайимæ;

е) бинонты хæдзарад – хъæууон-хæдзарадон нысаниуæджы зæххы æмæ ууыл уæвæг цæрæн хæдзары, хæдзарадон бæстыхæйтты, амалгæнæг индустрийы объектты кæнæ/та кусæнгæрзты ком​би​наци, кæцытæ ифтонг кæнынц хъæууон-хæдзарадон продукцийы рауагъды;

ж) æнæхъæууон-хæдзарадон нысаниуæджы зæхх – зæхх, кæцы нæу хъæууон-хæдзарадон нысаниу​æджы зæхх;

з) зæххы хай – территори, кæцыйæн ис геометрион иудзинад æмæ кæцы ис иууон арæны контуры æмæ иууон барты тыгъдады;

и) хъæууон-хæдзарадон нысаниуæджы зæххы хайы нысанон нысаниуæджы ивынады компенса​ци​йы суммæ – Гуырдзыстоны хицауады уынаффæйæ бæрæггонд компенсацийы суммæ, кæцы нымад цæуы хъæууон-хæдзарадон нысаниуæджы зæххы хайы бынаты, фæзуат æмæ категоримæ гæсгæйæ фидын хъæуы Гуырдзыстоны паддзахадон бюджетмæ;
к) лæггæдты фиддон – Гуырдзыстоны æдзхъахъхъæнынады æмæ хъæууон хæдзарады министрады уагдæттæг сферæйы архайæг æхсæнадон барады юридикон гоймаджы – зæххы фидардзинады ифтонг кæныны æмæ зæххпайдагæнæны мониторингы национ агентады рдыгæй сæххæстгонд лæггæдтæн бафидгæ, Гуырдзыстоны хицауады уынаффæйæ бæрæггонд суммæ.

Сæр II. Гуырдзыстоны æрдзхъахъхъæнынады æмæ хъæууон хæдзарады министрады уагдæттæг сферæйы архайæг æхсæнадон барады юридикон гоймаг – зæххы фидардзинад ифтонг кæныны æмæ зæххпайдагæнæны мониторингы национ агентад

Статья 4. Гуырдзыстоны æрдзхъахъхъæнынады æмæ хъæууон хæдзарады министрады уагдæттæг сферæйы архайæг æхсæнадон барады юридикон гоймаг – зæххы фидардзинад ифтонг кæныны æмæ зæххпайдагæнæны мониторингы национ агентад

1. Гуырдзыстоны æрдзхъахъхъæнынады æмæ хъæууон хæдзарады министрады уагдæттæг сферæ​йы арæзт цæуы æхсæнадон барады юридикон гоймаг – зæххы фидардзинад ифтонг кæныны æмæ зæххпайдагæнæны мониторингы национ агентад (дарддæр – агентад).

2. Агентады структурæ, функцитæ æмæ барлæвæрдтæ бæрæггонд цæуынц ацы закъоны æмæ аген​та​ды уагæвæрдæй. Агентады уагæвæрды сфидар кæны Гуырдзыстоны æрдзхъахъхъæнынады æмæ хъæууон хæдзарады министр.

3. Агентадæн разамынд дæтты агентады сæрдар. Агентады сæрдары бæрнон бынатмæ снысан кæны æмæ йæ бæрнон бынатæй ссæрибар кæны Гуырдзыстоны æрдзхъахъхъæнынады æмæ хъæу​уон хæдзарады министр.

4. Агентадæн ис хæдбар баланс, мулк, æмбæлон банкон хыгъдтæ æмæ æхсæнадон барады юриди​кон гоймаджы æндæр реквизиттæ.

5. Агентады финансирады гуырæнтæ сты: Гуырдзыстоны паддзахадон бюджетæй рахицæнгонд фæрæзтæ, гранттæ, лæггæдты æххæст кæнынæй райсгæ фæрæзтæ æмæ Гуырдзыстоны закъондæт​тынадæй барлæвæрд æндæр æфтиæгтæ.

Статья 5. Агентады барлæвæрдтæ   
1. Агентад йæ архайд æххæст кæны Гуырдзыстоны Конституцийы, Гуырдзыстоны æхсæнадæмон бадзырдты, ацы закъоны, Гуырдзыстоны æндæр закъондæттæн æмæ закъоныдæлбар нормативон актты æмæ агентады уагæвæрды бындурыл.

2. Агентады сæйраг барлæвæрдтæ сты:

а) зæххы балансы аразын, хъæууон-хæдзарадон нысаниуæджы зæххы ресурсты хынцын æмæ бæрæг​гæнæнты иууон базæ аразын;

б) хъæууон-хæдзарадон нысаниуæджы зæххы ресурстæй нысанмæздæхт пайда кæныны æмæ хъахъхъæныны паддзахадон политикæйы æмæ æмбæлон паддзахадон нысанмæздæхт программæ​ты аразыны æмæ æххæст кæныны хайад райсын;

в) хъæууон-хæдзарадон нысаниуæджы зæххы фидардзинад ифтонг кæныны тыххæй паддзахадон политикæйы райрæзты æмæ реализацийы хайадисын;

г) æдзæрæггонды æмæ зæххы деградацийы ныхмæ тохы æмæ мæрзæххы бæркад сног кæныны мадзæлтты пълан кæныны хайадисын;

д) дымгæхъахъхъæнæн (быдырхъахъхъæнæн) зонæты ифтонг кæныны фæдыл мадзæлтты пълан кæныны æмæ æххæст кæныны хайадисын;

е) сæрмагонд исбонады уæвæг хъæууон-хæдзарадон нысаниуæджы зæххы хайимæ баст инвестици​он пъланы фæдыл курдиат райсын æмæ æркæсын, Гуырдзыстоны æрдзхъахъхъæнынады æмæ хъæууон хæдзарады министрæн бавдисынæн æмбæлон документацийы бацæттæ кæнын æмæ инвестицион пъланы æххæст кæныны цæстдард;  
ж) зæххы пайдакæнынимæ баст тематикон картæтæ бацæттæ кæнын;

з) административон-территориалон арæнты сфидар кæныны хайадисын;

и) Гуырдзыстоны закъондæттынадæй нысангонд æндæр барлæвæрдты æххæст кæнын.

Сæр III. Зæххы нысаниуæг. Хъæууон-хæдзарадон нысаниуæджы зæххыты ифтонг кæнын
Статья 6. Гуырдзыстоны зæххы фонд  
1. Гуырдзыстоны зæххы фондмæ хауынц Гуырдзыстоны территорийыл уæвæг хъæууон-хæдзара​дон нысаниуæджы зæххытæ æмæ æнæхъæууон-хæдзарадон нысаниуæджы зæххытæ, уыцы нымæ​цы хъæдтæй æмæ доны объекттæй ахст зæххытæ.

2. Хъæууон-хæдзарадон нысаниуæджы зæххæй пайдагæнæн ис ахæм нысæнттæй: хъæууон-хæдза​радон продукцийы уадзынæн; æнæхъæууон-хæдзарадон культурæты (хъæбæрхоры, дидинджыты, эфирзетиты дæттæг зайæгойты, медицинон хосгæнæн зайæгойты æмæ æндæр культурæты) æрза​йын кæнынæн; хъæууон-хæдзарадон архайды размæцыдæн (куыд дымгæхъахъхъæнæн (быдыр​хъахъхъæнæн) хаххы, фосы ахизæн фæндагы æмæ улæфæн фæзуаты, мидæгон хæдзарадон фæнда​гы æмæ æндæр функцитæн); хъæууон хæдзарады фадыджы зонадон-иртасæн архайдтытæ кæнæ/та ахуырадон архайдтытæн; хъæууон цæрæнуаты кæнæ/та бинонты хæдзарады аразынæн. Ацы зæххы хайыл гæнæн ис æмæ уа индивидуалон цæрæн хæдзар, хæдзарадон арæзтад кæнæ/та æххуысгæнæг арæзтад.

3. Хъæууон-хæдзарадон нысаниуæджы зæххы хайы æнæ нысанон нысаниуæджы ивынады æдде уый æнæхъæууон-хæдзарадон нысанæн пайда кæнын нæй гæнæн.
4. Хъæууон-хæдзарадон нысаниуæджы зæххы æнæмбæлонæй спайда кæныны фæстиуæгæн зæххы гъæды фæфыддæры фæстиуæгæн цы зиæнттæ æрцæуы, уыдонæн компенсаци фидынц, кæцы ны​мад цæуы Гуырдзыстоны хицауады сфидаргонд методикæмæ гæсгæ, Гуырдзыстоны муниципа​ли​теттæн æмæ сæрмагонд регуляцион территоритæн снысангонд компенсацион суммæтæм хæсгæйæ.

Статья 7. Зæххы хайы нысаны ивынад  
1. Хъæууон-хæдзарадон нысаниуæджы зæххы хайы кæнæ æнæхъæууон-хæдзарадон нысаниуæджы зæххы хайы кæнæ уый хайы нысаниуæгон нысан гæнæн ис æмæ ивд æрцæуа. Банысангонд ивынад хъуамæ æрцæуа регистрацигонд æхсæнадон реестры.

2. Хъæууон-хæдзарадон нысаниуæджы зæххы хайы кæнæ уый хайы нысаниуæгон нысаны аивын уагъд цæуы бæлвырдгонд хъæугæдзинады уæвыны цауы. 
3. Æнæхъæууон-хæдзарадон нысаниуæджы зæххы хайы нысаниуæгон нысаны аивынæн бар лæ​вæрд цæуы, кæд æмæ сбæлвырд уа, уыцы зæххы хайæ уыцы нысанæн кæй нæ пайда кæнынц æмæ дзы хъæууон-хæдзарадон нысанæн спайда кæнын кæй ис гæнæн.

4. Зæххы хайы нысаниуæгон нысаны ивды фæдыл бындурæвæрд уынаффæ хæссы Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – æхсæ​надон реестры национ агентад уымæ бавдыст документацийы æмæ йемæ æвæрд информацийы (бæрæггæнæнты) бындурыл. Ацы уынаффæ рахæсгæйæ, территорион пъланкæныны уавæртæ хынцгæйæ, гæнæн ис æмæ агентад æмæ æмбæлон муниципалитетæй æрдомой уæлæмхас инфор​маци. Зæххы хайы нысаниуæгон нысаны ивддзинад фыст цæуы æхсæнадон реестры.

5. Зæххы хайы нысаниуæгон нысаны аивыны тыххæй компенсацийы суммæ фидынц æрмæстдæр зæх​хы хайы хъæууон-хæдзарадон нысаниуæгæй æнæхъæууон-хæдзарадон нысанмæ раивыны цауы.

6. Хъæууон-хæдзарадон нысаниуæджы зæххы хайы нысаниуæгон нысаны ивдæн компенсацийы суммæ бæрæггонд цæуы Гуырдзыстоны муниципалитетты æмæ сæрмагонд регуляцион терри​торитæм гæсгæ, Гуырдзыстоны хицауады уынаффæйæ æмæ фидгæ у Гуырдзыстоны паддзахадон бюджетмæ.

7. Фидгæ зæххы хайы нысаниуæгон нысаны аивыны тыххæй компенсацийы суммæ гæнæн ис спай​​да кæной ног зæххы райсты æмæ зæххы хæрзхъæддзинады фæхуыздæр кæныны мадзæлттæ сфинанс кæнынæн.

Статья 8. Хъæууон-хæдзарадон нысаниуæджы зæххы хæйтты категоритæ æмæ уыдон ивынад  
1. Хъæууон-хæдзарадон нысаниуæджы зæххы хæйтты категоритæ сты:

а) хизæнуат;

б) хосгæрдæн;

в) хуымгæнæн (се хсæн, бирæазон культурæтæ);

г) хъæууон цæрæнуат.
2. Хъæууон-хæдзарадон нысаниуæджы зæххы хайы категорийы ивынад гæнæн ис ахæм фæткæй:

а) хизæнуаты категорийы хъæууон-хæдзарадон нысаниуæджы зæххы хайæн хосгæрдæны, хуымгæ​нæн (се хсæн, бирæазон культурæтæ) кæнæ хъæууон цæрæнуаты категорийы снысан кæнгæйæ; 

б) хосгæрдæны категорийы хъæууон-хæдзарадон нысаниуæджы зæххы хайæн хуымгæнæны (се хсæн, бирæазон культурæтæ) кæнæ хъæууон цæрæнуаты категорийы снысан кæнгæйæ;

в) хуымгæнæны (се хсæн бирæазон культурæтæ) категорийы хъæууон-хæдзарадон нысаниуæджы зæххы хайæн хъæууон цæрæнуаты категорийы снысан кæнгæйæ.

3. Хъæууон-хæдзарадон нысаниуæджы зæххы хайы категорийы нæ аивгæйæ, бар нæй уый систе​мон æгъдауæй пайда кæнын, бæрзонддæр интенсивондзинады категорийæн нысангонд нысанæй.

4. Хъæууон-хæдзарадон нысаниуæджы зæххы хайы категорийы ивынады тыххæй уынаффæ исы Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – æхсæнадон реестры национ агентад уымæ бавдыст документацийы æмæ йемæ уæвæг информацийы (бæрæггæнæнты) бындурыл. Банысангонд ивынад хъуамæ æрцæуа регистрацигонд æхсæнадон реестры.

5. Хъæууон-хæдзарадон нысаниуæджы зæххы хайы категорийы ивынады тыххæй уынаффæйы райсты фæтк бæлвырдгонд цæуы Гуырдзыстоны хицауады уынаффæйæ.

Статья 9. Хъæууон-хæдзарадон нысаны зæххы хайы паддзахадон уæлбарон барæй балхæнын  
1. Хъæууон-хæдзарадон нысаниуæджы зæххы æнæфæцудгæ пайда кæныны паддзахадон полити​кæ​йæ æмæ зæххы ресурсты рационалон пайда кæныны æмæ хъахъхъæныны паддзахадон полити​кæмæ гæсгæйæ, бæлвырдгонд хъуагдзинады уæвыны цауы паддзахадæн ис хъæууон-хæдзарадон нысаниуæджы зæххы хайы æмæ уыимæ фидарæй баст бæстыхæй-арæзтæдты уæлбарон æлхæды бар хицауы рдыгæй ацы зæххы хайы æндæрæн раттыны цауы.  Ацы бар гæнæн ис спайда кæной Гуырдзыстоны хицауады рдыгæй развæлгъау сбæлвырдгонд пъланы бындурыл. Уый хъуамæ лæггад кæна зæххы ресурсты рационалон пайда кæнынæн, национ æдасдзинад хъахъхъæнынæн, хъæуы æмæ хъæууон хæдзарады рæзтæн, зæххы хæйтты консолидацийæн.

2. Хъæууон-хæдзарадон нысаниуæджы зæххы хайы паддзахады уæлбарон æлхæды бар нысан кæны паддзахады бары, балхæна зæххы хай исбонады хицауæй уыцы аргъæй æмæ уавæртæй, кæцы​тæй исбонады хицау ацы мулкы æртыккаг гоймагæн ауæй кæнынмæ фæнд кæны, кæд нысан​гонд аргъ мулкы базарадон аргъæй фылдæр нæу.

3. Хъæууон-хæдзарадон нысаниуæджы зæххы хайы паддзахады уæлбарон æлхæды барты тыххæй пайдагонд цæуы Гуырдзыстоны тыгъдады пъланкæныны, архитектурон æмæ арæзтадон архайды Кодексы 50-æм статьяйæ сфидаргонд фæтк. Хъæууон-хæдзарадон нысаниуæджы зæххы хайы паддза​хады уæлбарон æлхæды бар регистраци цæуы æхсæнадон реестры.

Статья 10. Хъæууон-хæдзарадон нысаниуæджы зæххы æмхицауы/арендаторы уæлбарон барæй балхæнын  
1. Хъæууон-хæдзарадон нысаниуæджы зæххы æндæрæн дæтгæйæ æмхицау пайда кæны хайы уæлбарон балхæды барæй. Хисæрмагонд исбонады уæвæг хъæууон-хæдзарадон нысаниуæджы зæххы хайы арендатор дæр пайда кæны уæлбарон балхæныны барæй, кæд æмæ арендæйы бар регист​раци кæнынæй æппынкъаддæр 2 азы рацыд, уæд. Ацы барæй нæ пайда кæнынц «Хъæууон-хæдзарадон нысаниуæджы зæххы исбонады тыххæй» Гуырдзыстоны органон закъоны 4-æм статийы 2-аг æмæ 3-аг пункты нысангонд субъекттæ.

2. Уæлбарон æлхæды барыл нымад цæуы гоймаджы хæс, хъæууон-хæдзарадон нысаниуæджы зæхх уæлбарон балхæныны бары уæвæг гоймагæн бавдиса уыцы аргъы æмæ уавæртæй, кæцытæй уый ацы зæххы æртыккаг гоймагæн ауæй кæнынмæ фæнд кæны. 
3. Гоймаг, кæцыйæн хъæууон-хæдзарадоннысаниуæджы зæххы æндæр гоймагæн раттын фæнды, хæс​джын у уæлбарон балхæды бары уæвæг гоймагæн хъусинаг арвита фæдзæхст фыстæгæй, постæ​йы æххуысæй, Гуырдзыстоны уæвæг регистрацийы адрисмæ, фæлæ фæрсты хсæн хъусын​гæнинаг æндæр хуызы бахæссыны тыххæй бадзырды цауы – уæд ацы бадзырды нысангонд фæткмæ гæсгæ. Хъусинаджы нысан цæуы æлхæды предмет, æлхæныны аргъ, фиддонты æмгъуыд, информаци ацы статьяйы 8-æм пункты нысангонд хæсы тыххæй, афтæ-ма уæлбарон æлхæды бар​æй спайда кæныны æмгъуыд, кæцы ма хъуамæ уа 15 къæлиндарон бонæй къаддæр. Ацы æмгъуыд нымад цæуы, уæлбарон æлхæныны бар кæмæн ис, уыцы гоймагæн хъусынгæнинаг лæвæрд куы æрцæуа, уыцы моментæй.

4. Гоймаг, кæцыйы хъæууон-хæдзарадон нысаниуæджы зæххы æндæр гоймагæн раттын фæнды, уымæн бар ис, Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймагæй – паддзахадон сервисты райрæзты агентадæй райса информаци уæлбарон æлхæды бары уæвæг гоймаджы Гуырдзыстоны уæвæг регистрацийы адрисы тыххæй.  информаци æрдомын. Фæнысангонд агентад хæсджын у ацы информаци раттын.

5. Кæд хъусынгæнинаг уæлбарон балхæды уæвæг гоймагæн Гуырдзыстоны уæвæг регистрацийы адрисмæ нæ бахастой, уæд ацы гоймаджы Гуырдзыстоны уæвæг регистрацийы адрис нæй сбæл​вырд гæнæн кæнæ уый бæлвырд идентифицирад æхсæнадон реестры хъахъхъæдгонд бæрæггæ​нæнтæй нæ уайы, уæд хæсджын гоймаг хъусинаг апарахат кæны Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаджы – æхсæнадон реестры национ агентады официалон веб-фарсыл. Хъусынгæнинаджы нысангонд хъуамæ уа æлхæды предмет, ацы статьяйы 8-æм пункты нысангонд хæсы тыххæй информаци æмæ уæлбарон æлхæды барæй спайда кæныны æмгъуыд, кæцы 15 къæлиндарон бонæй къаддæр ма хъуамæ уа. Хъусынгæнинаг нымад цæуы лæвæрдыл хъусынгæнинаджы публикацийы моментæй. 
6. Ацы статьяйæ сфидаргонд домæнты æххæст кæнын гоймагæн бахæсгонд нæ цæуы, кæд æмæ ис æмбæлон æгъдауæй бæлвырдгонд разыдзинад, кæцыйæн ис развæлгъау æлхæныны бар, цæмæй нæйы зæгъы ацы барæй пайда кæныныл. 
7. Уæлæмхас балхæды бары уæвæг гоймаджы амæлæты цауы уый бындар уæлæмхас балхæды бар​æй спайда кæны исбонады байгом кæныны æмæ закъонон бындары регистрацийы фæстæ. Гоймаг хæсджын нæу закъонон бындары регистрацийы размæ хъусынгæнинаг арвита æмæ æххæст кæна æндæр хæстæ, кæцытæ нысангонд сты ацы статьяйы.

8. Кæд уæлæмхас бар кæмæн ис, уыцы гоймаг фæнд кæны ацы барæй спайда кæнын, уæд хæсджын у уый тыххæй хъусынгæнинаг райстæй 15 къæлиндарон боны æмгъуыдмæ, Гуырдзыстоны юстици​йы министрады уагдæттæг сферæйы архайæг æхсæнадон барады юридикон гоймагæн – æхсæнадон реестры национ агентадæн фехъусын кæна æмæ бавдиса хъусынгæнинаджы фæдыл документаци.

9. Хæсджын гоймагæн бар ис хъæууон-хæдзарадон нысаниуæджы зæххы хай кæнæ йæ хай æртык​каг гоймагæн ратта, кæд уæлбар балхæныны бары уæвæг гоймаг нæйы зæгъы ацы барæй спайда кæныныл кæнæ закъонæй снысангонд æмгъуыдмæ нæ фехъусын кæндзæн Гуырдзыстоны юстиц​и​йы министрады уагдæттæг сферæйы архайæг æхсæнадон барады юридикон гоймагæн – æхсæнадон реестры национ агентадæн.  
10. Кæд хæсджын гоймаг хъусынгæнинагæй 1 азы æмгъуыдмæ хъæууон-хæдзарадон нысаниу​æджы зæххы хай кæнæ йæ хай нæ радта, уæд уыцы æмгъуыд фæуды фæстæ ногæй хæсджын у фехъусын кæнын.

11. Кæд хъæууон-хæдзарадон нысаниуæджы зæххы хайы развæлгъау балхæныны бар æмрæс​тæджы ис æмхицауæн, арендаторæн кæнæ/та паддзахадæн, уæд фыццаджыдæр, уыцы барæй пайда кæны æмхицау, уый рдыгæй банысангонд бары нæ спайда кæныны цауы – арендатор, стæй та – паддзахад пайда кæны.

Статья 11. Инвестицион пъланы бындурыл уынаффæ райсын  
1. «Хъæууон-хæдзарадон нысаниуæджы зæххы исбонады тыххæй» Гуырдзыстоны органон закъо​ны 4-æм статьяйы 2-аг пункты «б» дæлпунктæй нысангонд цауы инвестицион пъланы фæдыл уынаффæ исы Гуырдзыстоны хицауад.

2. Гуырдзыстоны хицауады рдыгæй уынаффæ райсынæн, цымыдисгæнæг гоймаг:

а) сæрмагонд исбонады уæвæг хъæууон-хæдзарадон нысаниуæджы зæххы хайы тыххæй агентадмæ бавдисдзæн инвестицион пълан;

б) Гуырдзыстоны паддзахады, Гуырдзыстоны автономон республикæйы кæнæ Гуырдзыстоны муниципалитеты исбонады уæвæг хъæууон-хæдзарадон нысаниуæджы зæххы хæйтты фæдыл инвестицион пъланы бавдисдзæн, приватизаци кæныны барлæвæрды уæвæг æмбæлон органмæ.

3. Агентад инвестицион пъланимæ уæвæг æрмæгимæ иумæ, æмбæлон муниципалитеты инфор​мацийы развæлгъау сбæрæг кæныны фæстæ бавдисдзæн Гуырдзыстоны алфæмблайы хъахъхъæды æмæ хъæууон хæдзарады министрмæ Гуырдзыстоны хицауады рабадтыл равзарыны нысанæй. Инвестицион пълан, йæ мидисмæ гæсгæйæ, гæнæн ис бадзырды нысанæй æрвыст æрцæуа æмбæ​лон фадыгмæ паддзахадон политикæйы æххæстгæнæг Гуырдзыстоны æххæстгæнæн хицауады æмбæлон уагдонмæ.

4. Гуырдзыстоны паддзахады, Гуырдзыстоны автономон республикæйы кæнæ Гуырдзыстоны муни​ципалитеты исбонады уæвæг хъæууон-хæдзарадон нысаниуæджы зæххы хæйтты приватиза​цийы фæдыл инвестицион пъланы Гуырдзыстоны хицауады рабадтыл равзарыны нысанæй бавдисдзæн Гуырдзыстоны хицауады рабадтыл иницирады барлæвæрды уæвæг æмбæлон орган.  
5. Гуырдзыстоны арæнгæрон зонæйы кæнæ Гуырдзыстоны хицауады уынаффæйæ бæрæггонд зонæйы уæвæг хъæууон-хæдзарадон зæххы хайы инвестицион пълан равзарыны рæстæджы уынаф​фæ ист цæуы национ æдасдзинады политикæмæ гæсгæйæ.

6. Инвестицион пъланы равзаргæйæ æмæ уынаффæ рахæсгæйæ, нымадмæ ист цæуы «Иуæрдыгæй, Гуырдзыстоны æмæ, иннæрдыгæй, Евроцæдис æмæ Европæйы атомон энергийы баиудзинады æмæ уыдон уæнг паддзахæдты хсæн ассоцирады тыххæй бадзырдæй» бæлвырдгонд уавæртæ.

7. Инвестицион пълан, кæцы нысан кæны инвестицийы хъæууон хæдзарады фадыгы æххæст кæны​ны, кæцы хъуамæ уа хъæууон хæдзарады аргъты рæзт æмæ æххæст кæна, цæмæй кусæг гоймæг​ты æппынкъаддæр 4/5 хайы Гуырдзыстоны æмбæстæгтæ уой.

8. Гуырдзыстоны хицауады рдыгæй райсгæ позитивон уынаффæ инвестицион пъланимæ иумæ лæвæрд цæуы исбонады бары регистрацийы рæстæджы.

Статья 12. Инвестицион пъланæй нысангонд хæсы нæсæххæст кæнын  
1. Хисæрмагонд исбонады уæвæг хъæууон-хæдзарадон нысаниуæджы зæххы хайы фæдыл Гуырдзыстоны хицауады рдыгæй сфидаргонд инвестицион пъланы нæ сæххæст кæныны цауы агентад Гуырдзыстоны алфæмблайы хъахъхъæнынады æмæ хъæууон хæдзарады министрæн æмбæ​л​он информаци дæтты скъуыддзаг райсыны тыххæй, уыцы цауты йеддæмæ, кæд æмæ гоймаг бæлвырд кæны хæс нæ сæххæст кæныны. Гоймаджы рдыгæй хæс нæ сæххæст кæныны фæдыл уынаффæ райсынæй кæнæ гоймаджы рдыгæй хæсы нæ сæххæст кæныны фæдыл сбæлвырд кæны​нæй 1 къуырийы æмгъуыдмæ, агентад бадæты Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймагæн – æхсæнадон реестры национ агентады зæххы хайы раттыны хæсы фæдыл информаци æнæзмæлгæ дзаумæтты барты реестрмæ бахæс​сыны нысанæй.
2. Гуырдзыстоны паддзахады, Гуырдзыстоны автономон республикæйы кæнæ Гуырдзыстоны муни​ципалитеты исбонады уæвæг хъæууон-хæдзарадон нысаниуæджы зæххы хæйтты приватиза​цийы цауы инвестицион пъланæй нысангонд хæсты нæ сæххæст кæныны цауы (приватизацийы уавæрты халгæйæ) пайдагонд цæуы Гуырдзыстоны æмбæлон закъондæттынадæй сфидаргонд фæтктæ.

3. Ацы статьяйы фыццаг пункты нысангонд цауы гоймаг хæсджын у æмбæлон информаци æхсæн​а​дон реестрмæ бахасты бонæй 1 азы æмгъуыдмæ сифтонг кæна зæххы хайы æндæрæн адæттын. Ацы хæс нæ сæххæст кæныны цауы, Гуырдзыстоны экономикæйы æмæ æнæфæцудгæ рæзынады министрады барлæвæрд орган сифтонг кæндзæн Гуырдзыстоны хицауады уынаффæйæ сбæлвыр​дгонд процедурæмæ гæсгæ зæххы фадыг паддзахады исбонадмæ адæттын. Зæххы хай æмæ йыл цы бæстыхай-арæзтад уæвы (ахæм бæстыхай-арæзтады уæвыны цауы), уый лæвæрд цæуы паддзахады исбонадмæ развæлгъау, æххæст æмæ рæстаг компенсациимæ. Зæххы аргъ æмæ компенсацийы фæтк бæлвырдгонд цæуы Гуырдзыстоны хицауады уынаффæйæ. 
4. Ацы статьяйы 3-аг пунктæй нысангонд цауы хæсджын гоймаг нæ разы кæна зæххы хайы æмæ ууыл уæвæг бæстыхай-арæзтады (ахæм бæстыхай-арæзтады уæвыны цауы) паддзахадмæ раттыны уавæртимæ, уæд ацы мулк лæвæрд цæуы паддзахады исбонадмæ æнæмæнгхъæуæг æхсæнадон хъуагдзинæдтæн исбонады байсыны фæткмæ гæсгæ.

5. Кæд хъæууон-хæдзарадон нысаниуæджы зæххы хайыл регистрацигонд цæуы æхсæнадон барад​он арæнæвæрд, кæцы уый ​​паддзахады исбонадмæ адæттын рацух кæны, уæд ацы зæххы хайы пад​дза​хады исбонадмæ алæвæрды фарст скъуыддзаг цæуы нысангонд æхсæнадон барадон арæнæ​вæрды аивыны фæстæ, зæххы хайы тыххæй æрлæугæ барадон фæтиуджытæм гæсгæ, кæд Гуырдзыстоны закъондæттынадæй æндæр исты нæй бæлвырдгонд.  
Сæр  IV. Ивгæ æмæ хатдзæгон уагæвæрдтæ  
Статья 13. Ивгæ уагæвæрдтæ  
1. Гуырдзыстоны алфæмблайы хъахъхъæды æмæ хъæууон хæдзарады министр 2020 азы 1-аг январмæ ифтонг кæны агентады уагæвæрды сбæлвырд кæнын æмæ агентады сæрдары бæрнон бынатмæ снысан кæнын.

2. Агентад ацы закъоны 5-æм статьяйы 2-аг пункты «а», «ж» æмæ «з» дæлпункттæй нысангонд барлæвæрдты æххæст кæнын сифтонг кæнæд 2020 азы 1-аг июлæй.
Статья 14. Закъоны архайды тыххæй райсинаг закъоныдæлбар нормативон акттæ  
1. Гуырдзыстоны хицауад иуылæрæгмæ 2020 азы 30 апрелы сфидар кæндзæн:

а) инвестицион пълан бавдисыны æмæ инвестицион пъланы фæдыл уынаффæйы райсты фæтк – Гуырдзыстоны алфæмблай хъахъхъæды æмæ хъæууон хæдзарады министрады бавдыстæй, Гуырдзыстоны экономикæ æмæ æнæфæцудгæ рæзынады министрадимæ бадзырдæй;

б) хъæууон-хæдзарадон нысаниуæджы зæххы хайы паддзахадон исбонадмæ раттыны тыххæй, уынаффæйы райсты, зæххы аргъ сбæлвырд кæныны æмæ бафидыны фæтк – Гуырдзыстоны эконо​ми​кæйы æмæ æнæфæцудгæ рæзты министрады бавдыстæй.

2. Гуырдзыстоны хицауад иуылæрæгмæ 2020 азы 1-аг июлы сфидар кæндзæн:

а) хъæууон-хæдзарадон нысаниуæджы зæххы хæйтты нысанон нысаниуæджы ивды компенсацион суммæтæ Гуырдзыстоны муниципалитетты æмæ сæрмагонд регулирады территоритæм гæсгæ, афтæ-ма ацы компенсацион суммæйы бафидыны æмæ уый бафидынæй ссæрибар кæныны фæтк æмæ уавæртæ – Гуырдзыстоны юстицийы министрады бавдыстæй, Гуырдзыстоны алфæмблайы хъахъхъæды æмæ хъæууон хæдзарады министрады æмæ Гуырдзыстоны экономикæйы æмæ æнæ​фæцу​дгæ рæзты министрадимæ бадзырдæй;

б) зæххы балансы саразын æмæ хъæууон-хæдзарадон нысаниуæджы зæххы ресурсты хыгъдлæ​вæрды фæтк – Гуырдзыстоны алфæмблайы хъахъхъæды æмæ хъæууон хæдзарады министрады бавдыстæй.

3. Гуырдзыстоны хицауад иуылæрæгмæ 2020 азы 1-аг июлы сифтонг кæны закъоныдæлбар норм​а​ти​вон актты ацы закъонимæ æмбæлонады.

Статья 15. Тыхсæфт нормативон акт  
Тыхсæфтыл нымад æрцæуæд «Хъæууон-хæдзарадон нысаниуæджы зæххы æнæхъæууон-хæдзара​дон нысанæй дих кæныны рæстæджы зиан бафидыны тыххæй» Гуырдзыстоны 1997 азы 2 октябры закъон (Парламенты фидиуæг, № 43, 30.19.197, ф. 11).

Статья 16. Закъоны архайынад
1. Ацы закъон, ацы закъоны фыццаг−10-æм статьяты, 11-æм статьяйы 2-аг пункты «а» дæлпункты, 12-æм статьяйы фыццаг æмæ 3-аг−5-æм пунктты æмæ 15-æм статьяйы йеддæмæ, архайын райда​йæд мыхуыры рацыдæй уайтагъд.

2. Ацы закъоны 2-аг статьяйы, 3-аг статьяйы «а»-«з» æмæ «к» дæлпункттæ, 4-æм æмæ 5-æм статья​тæ, 11-æм статьяйы 2-аг пункты «а» дæлпункт æмæ 12-æм статьяйы фыццаг æмæ 3-аг−5-æм пункт​тæ архайын райдайæд 2020 азы 1-аг январæй.

3. Ацы закъоны фыццаг статья, 3-аг статьяйы «и» дæлпункт æмæ 6-æм−10-æм æмæ 15-æм статья​тæ архайын райдайæд 2020 азы 1-аг июлæй.

Гуырдзыстоны президент

Зурабишвили Саломе

 
Тбилис,

25 июнь 2019 аз.

